ԱՄՓՈՓԱԹԵՐԹ
««ԳՈՒՅՔ ՀԵՏ ՎԵՐՑՆԵԼՈՒ և ԱՄՐԱՑՆԵԼՈՒ ՄԱՍԻՆ» և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 15-Ի N 496-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն
	31.05.2022թ. 

	
	№ 01/8-2/9775-2022

	Նախագծով առաջարկվում է Հայաստանի Հանրապետության սեփականությունը հանդիսացող՝ ք․Երևան, Թևոսյան փողոց N 4 հասցեում գտնվող 1,0825 հա ընդհանուր մակերեսով հողամասը և 902,5 քառ. մետր մակերեսով շենքերը և շինությունները հետ վերցնել ՀՀ պաշտպանության նախարարությունից և ամրացնել ՀՀ արդարադատության նախարարության Հարկադիր կատարումն ապահովող ծառայությանը՝ հարուցված կատարողական վարույթների շրջանակներում առգրավված տրանսպորտային միջոցների և այլ գույքի պահպանման խնդիրներն ապահովելու նպատակով:

Նախագծին կից հիմնավորման համաձայն, որոշման ընդունման արդյունքում ակնկալվում է կրճատել Հարկադիր կատարումն ապահովող ծառայության կողմից տարածքների վարձակալության համար հատկացվող միջոցները՝ տարեկան շուրջ 41.0 մլն դրամի չափով:

Ելնելով վերոգրյալից, առաջարկում ենք որոշումն ուժի մեջ մտնելուց հետո վերանայել տարածքների վարձակալության պայմանագրերը և սահմանված կարգով ներկայացնել առաջարկություն տնտեսված միջոցները ՀՀ կառավարության պահուստային ֆոնդ ուղղելու վերաբերյալ:


	Մասամբ է ընդունվել

Ֆինանսների  նախարարությունը առաջարկում է սույն որոշումը ուժի մեջ մտնելուց հետո տնտեսված միջոցները ուղղել Կառավարության պահուստային ֆոնդ։
Ըստ էության, չունենալով առարկություն, միաժամանակ հարկ է նշել, որ սույն Կառավարության որոշումն ուժի մեջ մտնելը դեռևս չի նշանակում, որ Ոստիկանության Ճանապարհային Ոստիկանության կողմից Ծառայության վարչական տարածք (հատուկ պահպանվող տարածք) արդեն իսկ տեղափոխված, ինչպես նաև հարկադիր կատարողի կողմից առգրավված  տրանսպարոտային միջոցները ենթակա են միանգամից տեղափոխման ք․Երևան, Թևոսյան փողոց թիվ 4 հասցե։ Նախագծով նշված տարածքը հատկացվելուց հետո պահանջվելու է որոշակի ժամկետ՝ այն համապատասխան տեսքի բերելու (շենքի վերանորոգում, համապատասխան ծածկեր, անվտանգության համակարգերի անցկացում և այլն) և տրանսպորտային միջոցները տեղափոխելու համար։ Մինչ այդ ընթացիկ հարցերի լուծումը, տրանսպորտային միջոցները շարունակելու են մնալ վարձակալած տարածքում։

Այսպիսով, կառավարության սույն որոշումը ուժի մեջ մտնելու արդյունքում՝ նշված տարածքը Ծառայության կողմից փաստացի շահագործելու դեպքում (հայտնաբերված, առգրավված տրանսպորտային միջոցները տվյալ տարածք տեղափոխելուց հետո) Ծառայությունը կլուծի վարձակալած տարածքի պայմանագիրը և սահմանված կարգով կներկայացնի առաջարկություն տնտեսված միջոցները Կառավարության պահուստային ֆոնդ ուղղելու վերաբերյալ։

	Տարածքային կառավարման և ենթակառուցվածքների նախարարություն
	31․05․2022թ. 

	
	N ԳՍ//13616-2022

	1. Նախագծի վերնագիրը շարադրել հետևյալ կերպ. «Գույք հետ վերցնելու, ամրացնելու և Հայաստանի Հանրապետության կառավարության 2022 թվականի ապրիլի 15-ի N 496-Ա որոշման մեջ փոփոխություն կատարելու մասին»։
     
	Ընդունվել է
Նախագծում կատարվել է համապատասխան փոփոխություն

	   2. Նախագծի նախաբանում հղում կատարել նաև «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 4-րդ կետին։


	Ընդունվել է
Նախագծում կատարվել է համապատասխան փոփոխություն

	Պաշտպանության նախարարություն
	26․05․2022թ․ 

	
	N ՊՆ/510/2509-2022

	«Գույք հետ վերցնելու և ամրացնելու մասին» Հայաստանի Հանրապետության կառավարության 2022 թվականի ապրիլի 15-ի N 496-Ա որոշման մեջ փոփոխություն կատարելու մասին» Կառավարության որոշման նախագծի վերաբերյալ առարկություններ չունենք:





	

	Կադաստրի կոմիտե
	N ՍԹ/5300-2022

	
	05.05.2022 թ.

	««Գույք հետ վերցնելու և ամրացնելու մասին» և ՀՀ կառավարության 2022 թվականի ապրիլի 15-ի N 496-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ չունենք:

   Առաջարկում ենք Նախագծի 1-ին կետում «13112013-01-0251 կադաստրային ծածկագրով» թվերը և բառերը փոխարինել «անշարժ գույքի նկատմամբ իրավունքների պետական գրանցման Ν 13112013-01-0251 վկայականով» բառերով, քանի որ Նախագծում նշված՝ 13112013-01-0251 թվերը անշարժ գույքի նկատմամբ իրավունքների պետական գրանցման վկայականի համարն է:


	Ընդունվել է
Նախագծում կատարվել է համապատասխան փոփոխություն։




